
Orientering om framdrift rullering av kommuneplanens arealdel 
Frå planavdelinga ved plansjef Pelle Engesæter. Osterøy kommune 
Dato: 11.05.21 
 
Planutvalet ønskjer ei orientering om framdrift i arbeidet med å rullere kommuneplanens arealdel.  
Kortversjon: Formell oppstart juni 2021. Vedtak endeleg plan: Vår 2023. 
 
2021: 
Utarbeiding av kommuneplanen sin arealdel er ei omfattande oppgåve og vil krevje store ressursar i 
perioden. Planoppstart og vedtak om oppstart av planprogram ser vi for oss bli gjort av PT-utvalet på 
junimøtet. Det vil bli utarbeidd sak om organisering av planarbeidet.  
 
Arbeid med planprogrammet vil være i perioden juni-september, og vedtak om offentleg ettersyn vil 
bli i september. Vedtak planprogram etter høyringsrunden (8 veker) vil bli gjort av PT-utvalet i første 
møte i 2022. Det vil bli arrangert dialogmøte med næringslivet i september om korleis og når dei kan 
kome med innspel og merknader til planen. Slike møter kan óg bli aktuelt for grendalag, lag og 
organisasjonar. Bruk av andre medverknadsformer kan óg bli aktuelt. 
 
2022 - 2023: 
I 2022 vil vi være i fase med utgreiingar, medverknad (folkemøter, bruk av digitale mediar, m.m.), 
kunnskapsinnhenting og arbeid med planløysingar. Utarbeiding av plan, inkludert ROS, KU og 
kartarbeid, vil starte i mars i forlenginga av arbeid med planløysingar. Det vert lagt opp til regional 
planforum og dialogmøter med offentlege mynde vår 2022. I desse møte er det viktig å få avklart 
eventuelle motsegnpunkt eller andre omstende som vil påverke den vidare planprosessen  
Det vert lagt opp til 1. gongs politisk handsaming av planutkastet i september, og få lagt planutkastet 
ut til offentleg høyring og ettersyn i oktober og november. Arbeid med merknader og innspel vil bli 
gjort i desember og januar 2023. 2. gongs handsaming og endeleg vedtak av planen vår 2023. 
 
 Tabellen syner tentativ framdrift per mai 2023. Endringar må påreknast. 

 


